
OGLAS ZA POSAO 

TRAŽIMO PRAVNICU 

Centar ženskih prava iz Zenice traži pravnicu koja želi da svoje pravno znanje koristi tamo gdje 

ono može napraviti stvarnu razliku – u zaštiti prava žena, pristupu pravdi i unapređenju 

odgovora institucija na rodno zasnovano nasilje. 

Mi smo pravno-zagovaračka organizacija koja  tri decenije radi na unapređenju položaja žena 

i djece. Naš rad ne završava davanjem pravnog savjeta. Iskustva žena kojima pružamo podršku 

koristimo da prepoznamo prepreke u sistemu, razgovaramo sa institucijama, predlažemo bolja 

pravna i praktična rješenja i doprinosimo promjenama koje prava čine dostupnim u stvarnom 

životu. 

Zato tražimo pravnicu koja pravo ne vidi samo kao skup propisa, već kao alat za zaštitu, 

promjenu i pristup pravdi. 

Šta ćeš raditi? 

Kao članica pravnog tima Centra: 

• pružaćeš pravne informacije, pravno savjetovanje i besplatnu pravnu pomoć ženama 

u gradovima/općinama Zeničko-dobojskog, Srednjobosanskog kantona i Kantona 

Sarajevo, kao i putem online kanala;  

• procjenjivati pravnu situaciju i mogućnosti zaštite prava u konkretnim slučajevima; 

• pružati pravnu podršku ženama koje su preživjele rodno zasnovano i nasilje u 

porodici i nasilje nad ženama i druge oblike kršenja prava; 

• sačinjavati zahtjeve, podneske, prijave, prigovore i druge pravne akte u okviru 

djelokruga rada Centra; 

• raditi na predmetima iz oblasti porodičnog i krivičnog prava, socijalne i zdravstvene 

zaštite i zaštite od diskriminacije; 

• pratiti relevantno domaće zakonodavstvo, međunarodne standarde i sudsku praksu; 

• komunicirati i sarađivati sa sudovima, tužilaštvima, policijom, centrima za socijalni 

rad, zdravstvenim ustanovama i drugim subjektima zaštite; 

• doprinositi praćenju rada institucija i prepoznavanju sistemskih prepreka sa kojima se 

žene suočavaju u ostvarivanju svojih prava; 

• učestvovati u pravnim analizama, istraživanjima, monitoringu sudskih postupaka i 

izradi preporuka za unapređenje propisa, politika i institucionalnih praksi; 

• učestvovati u projektnim aktivnostima Centra 

Koga tražimo? 

Tražimo kandidatkinju koja ispunjava sljedeće uslove i posjeduje potrebna znanja i 

kompetencije: 

• VSS – završen Pravni fakultet, odnosno najmanje 240 ECTS bodova ili zvanje 

diplomirane pravnice VII stepena stručne spreme; 

• najmanje dvije godine radnog iskustva u struci; 

• dobro poznavanje rada na računaru; 

• dobro poznavanje pravnog sistema Bosne i Hercegovine i sposobnost samostalnog 

pronalaženja, tumačenja i primjene relevantnih propisa; 

• sposobnost jasnog, preciznog i argumentovanog pisanja pravnih tekstova; 

• sposobnost da složene pravne informacije objasni jednostavno, razumljivo i 

prilagođeno korisnicama; 

• profesionalan, empatičan i nediskriminatoran pristup korisnicama, uz poštovanje 

njihovog dostojanstva i individualnih potreba; 

• razumijevanje značaja povjerljivosti, profesionalne etike i zaštite ličnih podataka; 

• sposobnost da pojedinačne slučajeve sagleda i u širem kontekstu funkcionisanja 

sistema i zaštite prava žena; 

• spremnost na kontinuirano učenje, saradnju i timski rad; 

• posjeduje važeću vozačku dozvolu B kategorije, ima aktivno iskustvo u vožnji i spremna 

je samostalno voziti na službena putovanja širom Bosne i Hercegovine, a po potrebi i 

van Bosne i Hercegovine. 

Prednost će imati kandidatkinje koje imaju iskustvo u pružanju pravne pomoći, radu sa 

ženama koje su preživjele nasilje, oblasti ljudskih prava i rodne ravnopravnosti, krivičnom 

i porodičnom pravu, zaštiti od diskriminacije ili radu u organizacijama civilnog društva, i 

imaju položen pravosudni ispit. 

Poznavanje međunarodnih standarda zaštite ljudskih prava žena, posebno standarda koji se 

odnose na nasilje nad ženama i pristup pravdi, također će se smatrati prednošću. 

Šta nam je posebno važno? 

Ne očekujemo da znaš odgovor na svako pravno pitanje. 

Očekujemo da znaš kako pronaći odgovor, postaviti pravo pitanje, pažljivo saslušati ženu 

koja nam se obratila i prepoznati šta je potrebno učiniti da njeno pravo ne ostane samo 

pravo na papiru. 

Tražimo kolegicu koja razumije da dobar pravni rad zahtijeva i stručnost i odgovornost prema 

osobi čija prava zastupamo. 

Šta nudimo? 

Rad u organizaciji u kojoj ćeš imati priliku da istovremeno: 

• radiš direktno na zaštiti prava žena; 

• stičeš praktično iskustvo u različitim oblastima prava; 

• radiš sa iskusnim pravnim i multidisciplinarnim timom; 

• sarađuješ sa pravosudnim i drugim institucijama; 

• učestvuješ u istraživanju i analizi pravne prakse; 

• doprinosiš izmjenama politika, propisa i institucionalnih praksi; 

• kontinuirano razvijaš svoja profesionalna znanja i vještine. 

Mjesto rada: Zenica 

Početak rada: 01.10.2026. 

Vrsta angažmana: ugovor o radu na određeno vrijeme u trajanju od godinu dana koji ćemo 

zaključiti poslije uspješno završenog probnog rada u trajanju od dva (2) mjeseca. 

Kako se prijaviti? 

Zainteresovane kandidatkinje trebaju dostaviti: 

• biografiju/CV; 

• kratko motivaciono pismo u kojem će objasniti zašto žele raditi upravo u Centru 

ženskih prava. 

Prijave dostaviti na czppzz@gmail.com, sa naznakom: 

„Prijava na oglas – pravnica“ 

Rok za dostavljanje prijava je 08.09.2026.g. 

Kandidatkinje koje uđu u uži izbor bit će pozvane na razgovor. 

 

Ako želiš da pravo kojim se baviš ima neposredan smisao za život žene koja traži zaštitu – 

želimo da te upoznamo. 

Centar ženskih prava Zenica 

